
‘‘AAppaarrtthheeiiddiikk  eezz’’  bbiiddeeaa  PPaattaaggoonniiaann

RAMON OLASAGASTI / BERRIA

Patagoniako bazter galduak
maite dituzte: Cochamo ibarre-
an izan ziren orain hiru urte,
Torres del Brujo haitzetan iaz,
eta aurten ere mapetan ageri
ez den ingurunean ibili dira:
Torres del Avellano mendigu-
nean. Asier Izagirre tolosarra
beti ibili izan da Txileko bizkar-
hezur malkartsuan orratz ba-
kartien bila. «Oraingo honetan
gogoa nuen Patagonia hegoal-
derago joateko, glaziar ingu-
ruetan eskalatzeko, Paineko in-
guru horretara hurbildu bai,
baina hain turistikoak ez diren
lekuetan ibiltzeko. Avellanoko
horma horien argazki batzuk
ikusi eta bi aldiz pentsatu gabe
hara joatea erabaki genuen».

Asier Izagirre bera eta Javier
Amonarriz urtarrilaren hasie-
ran abiatu ziren Txilera. Aspal-
di han bizi den adiskide batek,
Mikel Martiarena urnietarrak,
eman zien Torres del Avellano
mendigunearen berri. Coyhai-
que probintzian (Aysen es-
kualdea) daude mendiok, Ipa-
rraldeko Izotz Kontinentalaren
hasieran. Cristal Mendilerroa
ere deitzen omen diote lekuari,
baina mapetan ez da agertzen;
S.V.E. laburdura besterik ez
(sin visión esteoroscópica).
«Patagoniako haize bortitzak
eta denboraleak inon baino
gordinagoak dira han.

Inguruko tokirik eder eta la-
tzena da». Halaxe deskribatu
zuen Nacho Grez txiletarrak,
iazko martxoan mendigune
hartan egindako jardueraren
ondotik. Dave Anderson, Steve
Herlighy eta Jamie Selda esta-
tubatuarrekin batera, bide be-
rri bat zabaldu zuen Grezek
mendiguneko dorre nagusian.
Avellanoko Orratzetan aurten
arte zabaldutako bide bakarra.

300 kilo material

Coyhaiquera hegazkinean iri-
tsi orduko, mapetan galdutako
mendigune hartan galdu ziren
Izagirre eta Amonarriz ere, no-
ranahiko ibilgailuetan hasie-
ran eta mandozainen laguntza-
rekin, ondoren. «300 bat kilo
generamatzan, eskaladako
materiala, janari eta hamasei

MENDIA�

Asier Izagirre tolosarrak eta Javier Amonarrizek bide berri bat zabaldu dute Avellano mendigune galduan

Asier Izagirre, Patagoniako Avellano mendilerroan eskalatzen; Apartheid ez bidea zabaldu du bertan, Amonarrizekin batera. JAVIER AMONARRIZ

AAVVEELLLLAANNOO  MMEENNDDIIGGUUNNEEAA�ZABALDUTAKO BIDEA 

Ahalegina. Avellano
orratzean 200 metro zabaldu
zituzten harkaitz bikainean,
diedro eta artesi lerro batean.
Ekaitza sartu zitzaien, ordea,
eta ezin izan zuten horma
bukatu. Zabaldutako puskari
6a (era askean) eta A2
(artifizialean) zailtasuna
eman diote. Euriak eta
elurrak erabat busti zuten
horma, eta, ondorioz, ezin
izan zuten era askean eurek
nahi beste eskalatu.
‘Apartheidik ez’. 200 metroko
horma batean (izenik ere ez
du paretak) harkaitz
bikainean zabaldutako bidea
da. Guztiz era askean
eskalatu zuten eta gehienez
ere V+ zailtasuneko
pasarteak aurkitu zituzten.
Izagirrek eta lagunek leku
apartatuak, bai, maite dituzte,

baina apartheida ez. Ohitura
ere badago euskal
eskalatzaileen artean bideei
izena ematerakoan halako
aldarriak plazaratzeko:
Intsumisioa, Kanterarik Ez...
Eta Izagirrek ere beti nahi
izan du mezuren bat zabaldu
bere bideekin: «Dispertsiorik

ez, Egunkaria Aurrera,
Egunkaria Berria Egin Gara...
«Gure oporraldia eskalatzeko
aprobetxatzen dugu, baina
gustatzen zaigu halako
aldarrikapenak eta mezuak
munduan barrena
ezagutaraztea ere»,
nabarmendu du Izagirrek.

Avellano mendilerroko ikuspegia, Patagonian. ASIER IZAGIRRE

glaziarrean, eta han kokatu zu-
ten euren babesa. «Han alfe-
rrik da denda jartzea. Haizeak
berehala eramango luke».Egu-
na joan, eguna etorri, barne
muinetaraino sartu zitzaien
haizearen hozkirria eta ekai-
tzaren musika kupidagabea.
«16 egunetatik bakarra izan
genuen ona. Bertokoek sarri
errepikatzen duten ‘Txo, hauxe
duk Patagonia!’ esaldia ondo
ulertu genuen. Egunero, euria,
elurra, haizea... Halakoa da
hango giroa».

Kobazuloan hiru egun eman
ondoren, ekitea erabaki zuten.
Urtarrilak 18 zituen. «Goizean
jaiki ginenean, lainotuta zego-
en,baina behintzat ez zuen elu-
rrik ari, eta sartu egin ginen
horman. Aurreneko bi luzeak
nahiko lehor eskalatu geni-
tuen; une horretan, ordea, eu-
ria eta elurra hasi zuen. Jarrai-
tu egin genuen hala ere, eta
beste bi luze zabaldu genituen,
baina ekaitza gogortu egin zen,
eta garbi ikusi genuen ez ge-
neukala zer eginik; pareta pus-
ka handia geratzen zen goian,
beste zortzi bat luze bai eta giro

LANA
Tolosa. Tolosan zerbitzaria eta
sukaldaria behar da
asteburuetarako. 635 700 559.

SALGAI
Autoa. Autoa salgai. Opel Astra 1.7
diesel luzea. 3 ate. 210.000 km.
1.500 euro. Deitu 616 81 08 28ra.

iragarki laburrak�

bat egunerako beharrezko
guztiarekin». Hormapera iritsi-
ta, mandozainak agurtu eta
ekaitzen burrunbak etengabe

urratutako bake urdurian ge-
ratu ziren. Biak bakarrik, ate-
zuan. «Zuhur ibili beharra ze-
goen han. Lau egunetara gera-

tzen zitzaigun aurreneko he-
rria, edozer gerta ere...».

Hormapetik lau orduko bide-
an, kobazulo bat egin zuten

harekin ezin zen jarraitu», azal-
du du Izagirrek. Mela-mela
eginda itzuli ziren glaziarreko
kobazulora, paretari 200 me-
troko puska janda.

Mendi apartak

Eguraldiak makurretik jarraitu
zuen, eta kanpaleku nagusira
jaitsi ziren Izagirre eta Amona-
rriz, epeltasun pixka baten be-
harrean.«Inguruan bada beste
leku bat 200 bat metroko hor-
ma txikiagoekin, eguzkitsua-
goa eta atseginagoa eskalatze-
ko eta hara joatea erabaki ge-
nuen». Horma haietako batean
sartu ziren urtarrilaren 20an.
Han ere hotz egiten zuen eska-
latzeko, 0º inguruan, baina gu-
txienez pareta lehor zegoen.
Egun osoko jardunaren ondo-
tik, 200 metroko lerro bat za-
baldu zuten: Apartheidik ez.
«Bigarren horma honetan
behintzat bide bat zabaldu ge-
nuen behetik goraino eta ho-
rrek beti ematen du poza».

Poza hartu zuten mandozai-
nak etorri zirenean ere. Egun
dezente ziren biak bakarrik.
Itzultzeko aukera ere ez dute
baztertzen. Eguraldi txarra
egin zuen egunetako batean
inguruetatik buelta bat eman
zuten eta agerkunde bat baili-
tzan, 800-1000 metroko horma
puska bat ikusi zuten. «Izuga-
rria, benetan. Eskalatu seguru
ez duela inork eskalatu eta iku-
si ere inork gutxik. Txileko la-
gunengana itzuli eta pareta ho-
rren berri eman genienean, ez
jakinarena egin zuten, baina
azkenean onartu zuten, baietz,
ezagutzen zutela, baina isilean
gordetzeko, mesedez».

Mapetan ageri ez diren leku
apartatuetan oraindik gera-
tzen dira mendi apartak.

ASIER IZAGIRRE
ESKALATZAILEA

«16 egunetatik bakarra
izan genuen ona;
egunero, euria, elurra,
haizea... Halakoa da
hango giroa»

«Txileko lagunengana
itzuli eta ezagutzen
zutela esan ziguten,
baina isilean
gordetzeko, mesedez»

Irribarrez bete
zen Leidor... 
eta zaborrez San
Frantzisko
ibiltokia
Astearteko HITZAn Pirritx eta
Porrotxen emanaldiari buruz-
ko artikulua irakurri ostean,
emanaldi hori dela-eta gerta-
tutako zerbaiti buruzko iritzia
adierazi nahiko nuke.

Oso ondo iruditzen zait Tolo-
san haurrentzako horrelako
emanaldiak antolatzea, norma-
lean faltan botatzen baititugu
haurrentzako saioak. Bost pux-
tarri, beraz, antolatzaileentzat.

Dirudienez, giro polita sortu
zuten pailazoek Leidorren. Ez
nintzen bertan izan baina hori
irakur zitekeen HITZAn. Beste
bost puxtarri pailazoentzat.

Irribarrez bete zen bai Lei-
dor,primeran,bai;baina horre-
kin batera gusanito, patata eta
beste hainbat litxarkeriaren

GGUUTTUUNN@@KK�

paper eta poltsez bete zen zi-
nema parea. Ez dut pentsatu
ere egin nahi nola gelditu ote
zen barrualdea, garbiago ez
dut uste. Zer esanik ez goxoki
denden pareei buruz. Hauetan
ere beste hainbeste gertatzen
baita. Nor da kasu hauetan
erantzulea?

Buruari eragin ondoren ez
dakit zer pentsatu, haurren
errua edota gurasoena ote
den. Azken hauena, nire ustez.
Zein motatako heziketa eman-
go ote diete zaborrak lurrera ez
botatzeko esateko adorerik ere
ez duten guraso hauek euren
haurrei? Besteen haurrak izan
direla esanez jarraituko al du-
zue? Ez al zarete nagusiak bes-
teei (haur zein guraso) gaizki
egiten ari direla esateko? Eta,
mesedez, ez bota errua zaka-
rrontzi faltari, zakarrak poltsa
batean gordetzea nahikoa iza-
ten da eta. Honegatik guztiaga-
tik, ken hamabost puxtarri gu-
rasoentzat.

Hau guztia, noski, ez da hau-
rren litxarkeriek eragindako

zaborrera mugatzen, erretzai-
leen zigarro puntekin ere, esa-
te baterako, gauza bera gerta-
tzen baita eta horren konstan-
tzia ere izan genuen egun
seinalatu horretan San Fran-
tzisko pasealekutik igaro gine-
nok. Ni neu erretzailea naiz eta
ez dakizue zein zaila egiten zai-
dan zigarro puntak lurrera ez
botatzea. Barne gatazka bat
izaten da; baina, azkenean,
apur bat pentsatuz gero kontu-
ratzen zara bakoitzak egin be-
harreko esfortzua ez dela ezer
hauek eragin ditzaketen kalte-
ekin alderatuz gero. Badakit ez
dela erraza honen guztiaren
kontzientzia hartzea, baina
eguneroko lanarekin, agian,
lortuko dugu.

Bakoitzak segi dezala kon-
tzientziak agintzen dioena egi-
ten baina, nik nire aldetik, ho-
nako gogoeta egitea eskatuko
nizueke: zer nolako lurra utzi
nahi ote diegu gure seme-ala-
ba, iloba, biloba eta gainerako-
ei?

GARIKOITZ C. MURUA�TOLOSA

�izena eta herria adierazi; HITZAk gutunak mozteko eskubidea du

M-11�

Udalak
kontzentraziora
deitu du gaur
Udalak kontzentraziora deitu
du gaur, «Madrilgo atenta-
tuen lehen urtebetetzea dela
eta». 12:00etan egingo dute
15 minutuko elkarretaratzea,
udaletxe aurrean. Udalak dei
egin die «tolosar guztiei»
ekimenera biltzeko, «Madril-
go martxoaren 11ko atenta-
tuko biktimei eta senitarteko-
ei dolumina eta elkartasuna
azaltzeko». Udalak bat egin-
go du, hala, EUDELek, Euska-
diko Udalen Elkarteak, eta
Joan Jose Ibarretxe EAEko le-
hendakariak euskal gizarte-
ari egindako deialdiarekin.

M-11�

Renfeko trenek
geldialdiak
egingo dituzte
Renfeko tren guztiek bost mi-
nutuko geldialdiak egingo di-
tuzte gaur eguerdian, «iazko
martxoaren 11ko atentatuko
biktimak gogoan izateko eta
senitartekoei elkartasuna
adierazteko».Geltokietan ere
bost minutuko lan uzteak eta
isiluneak egingo dituzte,
12:00etatik 12:05era.

MUSIKA�

Udal Txistulariak
eta Musika Banda
adinekoentzat
Udal Txistulari Bandaren eta
Tolosako Musika Bandaren
kontzertua izango da entzun-
gai,bihar,18:30ean,Geronto-
logikoan. Adinekoei eskaini-
ko diete kontzertua, «maita-
suna eta babesa adierazte-
ko». «Bertan gero eta egoiliar
gutxiago gelditzen dela eta»,
herritar guztiei egin diete
emanaldira joateko gonbita.

POLITIKA�

Gatazkaren
Konponbiderako
akordioaren berri
Konponbidea Sustatzeko Ba-
tzordeak —AB, Aralar, Bata-
suna, EA, EAE-ANV eta Zutik
alderdiak, eta 30 eragile—
Gatazkaren Konponbiderako
Hitzarmen Demokratikoa si-
natu zuen asteburuan, herri-
tarrei galdetzea oinarri duen
akordioa, hain zuzen. Hitzar-
tutakoa asteburuan banatu-
ko dute Tolosaldean.

FFIINNAALL--LLAAUURRDDEENNAAKK�SAILKATUTAKOAK

Hauexek dira final-
laurdenetarako sailkatutako
bikoteak:

A MULTZOA

�Dominguez-Berasaluze.
�Mikelperizena-Zubieta.

B MULTZOA

�Cerezo-Huarte.
�Izagirre-Olaetxea.

C MULTZOA

�Renobales-Mujika.
�Etxeberria I.a-Arrieta 
edo Fraile-Garcia (bikote hau
joan den astean atzeratutako
partida bihar irabaziz gero
soilik sailkatuko da).

D MULTZOA

�Bengoetxea-Ontxalo.
�Etxeberria II.a-Setien.

Garziandia txapelketako sailkapen faseko partida bat, Beotibarren. I. T.

Final-laurdenetako partidei ekingo 
diete, bihar, Garziandia Txapelketan

PILOTA�

Joan den astean bertan behera gelditutako partida bihar jokatuko dute

LEIRE MONTES

Peña Union Elkarteak antolatu-
tako Marzelo Garziandiaren
oroimenezko Lau t´erdiko Txa-
pelketak aurrera darrai. Sail-
kapen fasea amaituta, final-
laurdenetako partidei ekingo
diete bihar, 11:00etan, Beotiba-
rren.Dena den,sailkatutako bi-
koteen artean bat zehazteke
dago oraindik, joan den jardu-
naldian partida bat bertan be-
hera gelditu baitzen, elurraga-
tik. Hortaz, bihar bertan ariko
dira, final-laurdenetako bi par-
tiden ondoren.

Cerezo-Huarte (B multzoko
lehenengo bikotea) eta Etxebe-
rria II.a-Setien (D multzoko bi-
garrena) izango dira aurrez au-
rre, 11:00etan, final-laurdene-
tako lehendabiziko partidan.
Ondoren, Bengoetxea-Ontxa-
lok (D multzoko lehenak) Izagi-
rre-Olaetxearen kontra (B mul-
tzoko bigarrenak) jokatuko
dute. Azkenik, atzeratutako
partida izango da ikusgai: Frai-
le-Garcia eta Renobales-Bello-
so. Fraile-Garcia irabaziz gero
sailkatuko dira soilik; bestela,
Etxeberria I.a-Arrietak jarrai-
tuko dute aurrera.



HHeerrrrii  OOssttaattuuaa,,  bbeerrrriirroo  iirreekkiittaa  
LARRAUL�GIZARTEA

Imanol Polo txintxerpearrak du jatetxe-tabernaren ardura orain dela hilabetetik

Imanol Polo, Herri Ostatuaren leihoetako baten ondoan. I. GARCIA

soil bat baino, Herri Ostatua
zentro sozial bat izatea nahiko
luke trintxerpearrak. Esatera-
ko, gaur gauean, Mal de Mu-
chos taldearen kontzertua
izango da. Bestalde, Polok bere
argazkien erakusketa egiteko
asmoa du. «Herritar bat ere
aritzen da margotzen, argaz-
kiak egiten eta olerkiak egiten.
Nerearen ondoren bere era-
kusketa jartzea nahiko nuke».

Jatetxeari dagokionez, aste-
an zehar 8,5 eurotan ematen
dituzte menuak, kafea barne,
eguerditan. Asteburuetan, 12
eurotako menua, kafea ere bar-
ne. Gauetan ere, afaltzeko go-
gorik izanez gero, «ez dugu
inor jatekorik gabe uzten»,
azaltzen du jatetxe-tabernako
arduradun berriak.

Sukaldari lanetan aritu bada
ere, orain, hasieran, tabernan
eta jatorduetan zerbitzatzen
aritzen da Imanol Polo. «Arreta
horretan jarri nahi dut, ostatua
ondo eramateko». Hain justu,
datorren hilabeterako sukal-
dari baten bila dabil: «Sukal-
daritza Eskolan aritutakoren
bat, eta Aiztondo bailarakoa
bada hobeto».

IMANOL GARCIA

Orain hilabete ireki ditu berriro
ateak Herri Ostatuak. Imanol
Polo trintxerpearrak hartu du
jatetxe-tabernaren ardura. Bi-
zitza erdia pasatu du ostalari-
tzan. Hamazazpi urterekin bar-
man titulua atera zuen eta or-
dundik hogei bat tabernatan
aritu da lanean:sagardotegiak,
pubak, txikiteokoak, hotelak...
Negozio bat hartzen duen le-
hen aldia da. «Gogoratzen dut
nire lagunen aurpegia ‘ikusiko
duzu, ikusiko duzu...’ esaten»,
azaltzen du Polok parrez .

Orain arte gustura dago.
«Herri hau oso polita da. Duela
bi egun atera nintzen buelta
bat ematera inguruetatik, libre
izan dudan egun bakarrean.
Eta desiatzen nago berriz buel-
ta bat ematera ateratzeko».

Hilabete honetan herrira
moldatzen ari da. «Jendea eza-
gutzen eta bere izenez gogora-
tzen nabil oraindik. Bestalde,
ez nuen espero herriko lehena
izatea gauza batzuez entera-
tzen». Herri txiki bateko ostala-
ritza beste modu batekoa dela
aitortzen du Polok. Taberna

Beste txapela bat irabaztera
IRURA�Maritxu Saizar eta Asun Ipintza gaur izango dira
Ordizian jubilatuen eskualde-arteko mahai jokoen txapelketan
Tolosaldea ordezkatzen. Urnietan jokatu zen eskualdeko
txapelketan eskoba jokoan irabazi zuten. I. GARCIA

Loatzokoak instrumentu
taldeen lehiaketan bihar

KULTURA�

I. GARCIA

Loatzo musika eskolako ikas-
leek bihar parte hartuko dute
Elgoibarren egingo den ins-
trumentu taldeen lehiaketan.
Euskal Herri mailakoa da txa-
pelketa eta 10:00etan hasiko
da. Hiru maila daude: 12 urte
arte, 12tik 20 urtera eta 20 ur-
tetik aurrera.

Loatzo Musika Eskolatik sei
talde ariko dira lehian, herri
ezberdinak ordezkatuz:Anoe-
tako bi, Zizurkilgo beste bi,
Ibarrako bat eta Villabonako
beste bat. Instrumentu alde-
tik, kitarra, pianoa, perkusioa
eta eskusoinua joko dituzte.
Aipatzekoa da Villabonako
taldeak txaranga modura har-
tuko duela parte.

IRURA�

Zuhaitz Eguna
egingo dute bihar
arratsaldean 
Zuhaitz Eguna antolatu dute
bihar arratsalderako. 16:00-
etan bilduko dira herriko pla-
zan eta zuhaitz landaketa
egingo dute herrian zehar.
Ondoren, 17:45ean merien-
da izango da parte-hartzaile-
entzat.

VILLABONA�

Liburu aurkezpena
eta kontzertua
Gaztetxean
Onddo Gaztetxean hainbat
ekitaldi izango dituzte gaur
gauean. 20:28ean, Txili Lau-
zirika idazleak Euriaren mai-
lukadak olerki liburuaren
aurkezpena egingo du. On-
doren, afari-merienda egin-
go dute. Azkenik, 22:22ean
Jone bakarlariaren eta Nun-
bai taldearen kontzertua.

Danena-
Olaederrakoak
Espainiako 
txapelketan 

VILLABONA-ZIZURKIL�

Bihar lehiatuko dira
pultsulariak Gijonen
egingo duten junior 
mailako txapelketan

I. GARCIA

Danena-Olaederra halterofi-
lia taldeko kideak, Gipuzkoa-
ko junior txapelketan emai-
tza bikainak lortu ondoren,
Espainiako Txapelketara jo-
ango dira. Gijonen (Asturias)
izango da lehiaketa bihar eta
Euskadiko selekzioarekin
ondorengo pultsulariak jo-
ango dira: Teddy Martinez,
Ekaitz Kortajarena, Jon Sa-
siain, Igor Sasiain, Patxi Her-
nandez, Aritz Salaberria eta
Jon Ander Iriarte.

Zarautzen jokatutako Gi-
puzkoako Txapelketan parte
hartu zuten maila bakoitzean
lortu zituzten lehenengo pos-
tuak Danena-Olaederrakoek.
56 kilotan, lehenengoa Igor
Sasiain izan zen; 62 kilotan,
Ekaitz Kortajarena; 69 kilo-
tan, Jon Sasian; 77 kilotan,
Jon Ander Iriarte; 85 kilotan,
Teddy Martinez eta 105 kilo-
tan, Diego Dias.



«Orain arte lortu
dudan garaipenik
garrantzitsuena

izan da hau»

NOELIA LATABURU

Xabier Telletxea gaztea Aurre-
ra-Saiazen aritu da zazpi urte
zituenetik; hamabostekin hel-
du zaio bere garaipenik ga-
rrantzitsuena: Euskadiko Klu-
ben arteko Txapelketa. «Ilusio
handia» duela aitortu du eta
mundu hori uzteko batere as-
morik ez duela ere adierazi du.
Bere pilotarekiko zaletasunaz
eta aurtengo denboraldiari bu-
ruz jardun zuen Xabier Telle-
txeak HITZArekin.
Nolakoa izan zen garaipena-
ren norgehiagoka?
Partida borrokatua izan zen.
Oso kolpe ona zuen berak, bai
eta sakea ere. Hasiera txarra
izan nuen eta lau tantoko aldea
lortu zuen San Migeleko aurka-
riak. Baina ondoren pilota al-
datu genuen eta gora egin
nuen. Azkenean, 22 eta 16ko
emaitzarekin bukatu zen parti-
dua; oso pozik nago garaipe-
narekin.
Zure aurkaria ezagutzen al
zenuen?
Haren aurka aritzen nintzen le-
hen aldia zen. Berez nahiago
izaten dut arerioa ezagutzea,
bere alderdi onak eta txarrak
zeintzuk diren jakiteko,beraiek
zureak ere ezagutzen dituzten
arren.
Zer moduzkoa izan da liga ho-
netan pilotariek erakutsi du-
ten maila?
Gure taldean Goizuetako bat

Albizturgo kadete mailako pilotariak
Euskadiko Kluben arteko Txapelketa
irabazi du Aurrera-Saiaz taldearekin

XXAABBIIEERR  TTEELLLLEETTXXEEAA�PILOTARIA

NOELIA LATABURU

oso ona zen, gainontzekoak,
egia esan,errazak izan dira ira-
bazteko; finalaurreko norge-
hiagoka ere zaila izan zen.
Zenbat sari irabazi dituzu
orain arte?
Nire garaipenen zerrenda ez
da oso luzea, baina ezbairik
gabe azken hau izan da ga-
rrantzitsuena.Gipuzkoako Txa-
pelketako lehenengo saria dut
eta Urnietan ere bigarren egin
nuen.
Zeini eskaini diozu garaipe-
na?
Egia esan, bereziki inorri ez,
nire buruari eskaini diot; zer-
gatik ez...
Txapelketa hori irabazi oste-
an, II. Berria Txapelketatik
kanporatu zintuzten.

AURKARIA

«Lehen aldiz aritu
nintzen haren aurka;
oso kolpe eta sake onak
zituen eta zaila izan
zen irabaztea»

ZALETASUNA

«Nire aitaren eta
anaiaren eragina izan
nuen eta bost urte
nituela hasi nintzen
pilotan jokatzen»

Nola sortu zitzaizun pilotare-
kiko grina?
Bost urte nituela hasi nintzen
pilotan jokatzen. Aitarekin en-
trenatzen nintzen; gainera,
anaia ere kirol honetan aritzen
da,eta hortik datorkit zaletasu-
na.
Gure eskualdean zer moduz-
ko maila dago?
Maila altua da gurean. Oso tal-
de onak daude: Amezketako
Zazpi Iturrikoak oso ondo ari-
tzen dira eta gu, noski, ere bai.
Gu Bidegoiango, Ibarrako eta
Tolosako frontoietan biltzen

Bezperako ahalegina nabaritu
egin nuen. Ondo hasi ginen
baina ni nekatuta nengoen eta
gero maldan gora egin zitzai-
gun norgehiagoka. Dena den,
ilusio handiagoa eman dit Eus-
kadikoa irabazteak.
Eta orain, zein txapelketa jo-
katuko dituzu?
Euskadikoa jokatu dudanez,
Udaberrikoan ez dut parte har-
tzen. Beraz, Elgetakoa eta
HITZAkoa ditut orain gertuen.
Horietan emaitza onak lortzea
espero dut, denboraldia boro-
biltzeko.

gara. Eta horietatik, Bidegoian-
go entrenamenduak ditut go-
gokoen nik. Galarragarekin
partidak egiten ditugu gehien-
bat eta Tolosan lasterka ere
egin behar izaten dugu.
Pilotari on bat, eredu gisa?
Pilotari ona izateko baldintza
fisiko onak izan behar dira, as-
ko nekatzen baitu kirol honek.
Honekin batera, kolpe ona iza-
tea ere beharrezka da, eta, ba-
tez ere, gogotsu aritzea da ezin-
bestekoa. Aimar Olaizola irudi-
tzen zait pilotari denen artean
hoberena.



SSeennaazz  eettaa  PPootteennttoorr
ggaauurr  GGaazztteettxxeeaann

IÑIGO TERRADILLOS

Heavy musikaren festa izango
da gaur gauean Ibarrako Gaz-
tetxean, izan ere, Senaz eta Po-
tentor taldeek kontzertua es-
kainiko dute bertan.

IBARRA�MUSIKA

Senaz ibartarrek eta Ibarraldeko Potentor taldeek heavy
musika eskainiko dute Ibarrako Arraunlariek antolatuta

22:30ean izango da gaur gaueko heavy festa. I.TERRADILLOS

Ibarrako Arraunlariak elkar-
tekoek antolatu dute ekitaldia,
eta herriko bi talde aukeratu
dituzte festa honetarako; Iba-
rrakoak baitira Senaz taldeko-
ak eta Ibarraldekoak, berriz,
Potentor taldekoak. Musika

mota, aipatu bezala, heavya
izango da, mota honetako mu-
sika entzutea gustuko dutenen
gozamenerako.

Batela, helburu bezala

Ibarrako Arraunlariak taldea-
ren asmoa San Joan jaietarako
batela lortzea da eta hori lor-
tzeko ekitaldiak antolatuko di-
tuzte. Beraz, bi kontzertu haue-
kin lortuko duten dirua batela
atera ahal izateko erabiliko
dute. Gainera, kamisetak ere
jarri dituzte salgai Ibarrako
Arraunlariek.

Gaur gauean, 22:30ean izan-
go da hitzordua, eta Senaz eta
Potentor, Ibarrako eta ibarral-
deko taldeen heavy musika
ezagutzeaz gain, herriko elkar-
te horri laguntzeko aukera ere
izango dute kontzertuetara
animatzen direnek.

Uraren
kudeaketari
buruzko
erreferenduma
Belauntzako Sustraiak herri
plataformak beharrezkoak di-
ren sinadurak bildu ditu ondo-
rengo testuari atxikimendua
emanez. Bertan, gaur egungo
Udal Gobenuari eta Edurne Ar-
belegi alkateari herriko uraren
kudeaketari buruzko errefe-
rendum bat egitea eskatzen
zaio. Hau da, Belauntzako ura
Ur Kontsortzioaren eskuetan

GGUUTTUUNN@@KK�

utzi ala ez herritarrok erabaki
ahal izatea eskatu nahi da
orain.

Ikusita Udalak herri honeta-
ko, beraz, belauntzar guztion
ur kudeaketa etorkizunerako
Ur Kontsortzioaren eskuetan
utzi duela.

Ikusita gai honi buruz Uda-
lak mantendu duen sekretis-
moa, informazio eta gardenta-
sun eza.

Ikusita gai honetaz espreski
joan den uztailaren 22an Kul-
tur Etxean egindako Herri Ba-
tzarrean gehiengo batek Be-
launtzako ura herritarren kon-
troletik kanpo uztearen kontra
agertu zela.

Ikusita Udalaren asmoa gau-
zatzen baldin bada honek izan-
go dituen ondorioak, besteak
beste, laster barru belauntza-
rrok ura ordaindu beharko du-
gula.

Honako eskaera hau luza-
tzen diogu Belauntzako Udal
Gobernuari: erreferenduma-
ren edo herri galdeketaren
deialdia egin dezala, erabaki
honetan herritar guztiok parte
hartu ahal izan dezagun, gure
patuaren, gure etorkizunaren
eta gure ondasunen jabe izan
gaitezen.

MANU AZKARATE 

(BELAUNTZAKO SUSTRAIAK 

HERRI PLATAFORMA)�BELAUNTZA

�izena eta herria adierazi; HITZAk gutunak mozteko eskubidea du BERASTEGI�

Donostia aldera
egun pasa
antolatu dute
Martxoaren 22an izango da
irteera 09:15ean. Gaztainon-
do elkartekoek antolatu du-
ten irteera honetan, Kursaal-
en Storaro erakusketa ikusi-
ko dute eta ondoren Oiartzu-
nen, Gurutzeberri jatetxean
egingo dute bazkaria. Bazki-
deek 22 euro eta 25 gainera-
koek ordaindu beharko dute.

IBARRA�KULTURA

LEABURU�

Zuhaitz Eguna
ospatuko dute
bihar herrian
Urtero bezala, bihar ere
Zuhaitz Eguna ospatuko dute
Leaburu-Txaraman. Egingo
diren ekintzetan parte hartu
nahi dutenek, 10:00etan Ar-
tetxeko autobus geltokian
azaldu beharko dute. Inguru
horretan egingo dituzte ani-
matzen direnek zuhaitzen
landaketak.

Xepla elkartean egingo dute bertso-afaria. HITZA

Bertso-afarirako txartelak salgai
Datorren martxoaren 19an Ibarrako Hauspoa elkarteak antola-
turik bertso-afaria egingo dute Xepla elkartean. Bixente Gorosti-
di eta Millan Telleria izango dira afaria alaituz bertsotan ariko di-
ren bertsolariak. Hitzordua 20:30ean izango da, baina afarirako
txartelak aurrez erosi beharko dira eta dagoeneko salgai daude
Ibarrako hainbat tabernatan.

GAZTELU�

‘Hombres
hombres...’ filma
gaur Kontzejun
Gaur 19:30ean, Gazteluko
Kontzeju tabernan Hombres,
hombres... filma izango da
ikusgai. Hain zuzen ere, hila-
bete hau emakumeek egini-
ko filmeei eskaini nahi izan
diete gazteluarrek Emaku-
meen Eguna orain gutxi izan
baita. Kasu honetan, Doris
Dorrie da zuzendaria eta
maitasuna eta umorea erka-
tuko ditu filmak.

IBARRA�

‘Mundua
Aldrebes’ jaialdia
gaur Belabietan
Uzturpe ikastolak antolatzen
duen urteroko jaialdia gaur
egingo dute Ibarrako Bela-
bieta kiroldegian, 20:00etan.
Mundua Aldrebes izango da
2 urtetik gorako gaztetxo
guztiek parte hartuko duten
aurtengo jaialdiaren izenbu-
rua; egoera eta pertsonaia
aldrebesak izango dira jaial-
diaren ardatz, beti bezala
umoreari lekua eginez.



‘‘NNii  eerree  bbaaii,,  kkoorrrriikkaa!!’’

JAIONE ASTIBIA

Atzo arratsaldean egin zuten
Korrika Ttikia, Erleta eskolako-
ek, «Korrika, korrika...» ohiku-
katuz, eguzkiak ere berotu

LEITZA�EUSKARA

Erletan euskararen aldeko Korrika Ttikia egin dute jada

Korrika Ttikian ere, txandaka eraman zuten euskararen lekukoa. Ttikienek Erleta atarian hartu zuten. J. A.

zuen giro ezin hobe eta sasoi-
tsuan.

Seigarren mailakoetatik hasi
eta ttikienetara, herrian barre-
na egindako laisterkaldi kolo-
retsuan, lekukoa txandaka era-

man zuten guztiek, bakoitzari
egokitu zitzaion puntutik, hu-
rrengora. Erletako ttikienek,
eskolako sarreran egin zuten
berena, eta, han, haur eskolako
eta Okille tailerreko lagunei

tolosaldeko eta leitzaldeko hitza

Aurrera
euskaldunak!
Iepa! Euskal Preso Politikoen Ko-
lektiboa burutzen ari den borro-
kaldiaz hitz batzuk idazteko eskatu
didate eta horretan jarri naiz. Ja-
kingo duzuenez, EPPKak urtarrila-
ren 3an borrokaldi berri bati ekin
zion presook ere Euskal Herrian
abian den prozesu politikoan parte
har dezagun, kolektiboaren status
politikoa eta Euskal Herriratzea al-
darrikatzeko. Urtarrilaren 3an zaz-
piehundik gora euskal preso poli-
tikok plante bat burutu genuen pa-
tiotik ziegetara igotzeari uko egi-
nez. Ordutik hona, hamar egunean
behin eta txandaka ehunka euskal
presok itxialdiak burutu dituzte,
oraingo honetan ziegetatik patiora
ateratzeari uko eginez. Sei txanda
pasatu dira eta gu gauden kartze-
lari zazpigarren eta azken txanda
egokitu zaio beste batzuekin bate-
ra. Hau irakurtzen duzuenerako
itxialdian egonen gara. Hamar
egunetan ez gara gure ziegetatik
aterako ezinbesteko eginbeharrak
egitera ez bada. Martxoak 5 eta 15
bitartean egonen gara horrela,bai-
na guk itxialdia bukatu bezain lais-
ter, 16an, EPPK osoak 12 eguneko
baraualdiari ekingo diogu. Beraz,
martxoak 16 eta 27 bitartean ba-
raualdian egonen gara 700 euskal
preso politiko baino gehiago.

Borrokaldi berri honekin, batez
ere, gure status, gure izaera politi-
koa aitor diezaguten exijitu nahi

GGUUTTUUNN@@KK�

dugu: prozesuan parte hartzeko
eskubidea, kolektibo gisa eragile-
ekin harremanak izateko aukera,
gure mintzakidetzaren aitortza:an-
tolatzeko eta elkartzeko eskubide-
ak, hain zuzen ere. Baina horrekin
batera, gure oinarrizko eskubide-
ak ere aldarrikatu nahi ditugu: tor-
tura, tratu krudelak, isolamendua
eta jipoiak betiko buka daitezen
exijitzen dugu, osasun eskubidea
bete dezatela, komunikatzeko es-
kubidea berma dakigula, hezkun-
tzarako dugun eskubidea errespe-
tatu diezagutela eta, nola ez, gure
hizkuntz eskubideak ere errespeta
ditzatela. Aldarrikapen taula hau
ez da makala, badakigu, baina
kontuan izan eskubide horietako
bakoitza,atal horiek guztiak hutsa-
ren hurrengo direla hemen ba-
rruan. Nire kasuan, esaterako, lau
hilabete eskas daramatzat epaike-
tarik gabe bahituta eta eskubide
politikoak dei ditzakegun horiek,
noski, ez dizkidate aitortzen kolek-
tibo osoari aitortzen ez dizkiotela-
ko, baina oinarrizko eskubideak
diren horiek ere, guzti-guztiak za-
paldu dizkidate: komisaldegian
torturatu ninduten, neskalaguna-
ren familiarekin nituen komunika-
zioak murriztu dizkidate, hezkun-
tzarako eskubidea oinarrizko inge-
lesa ikastera mugatzen da; osasun
eskubidea: medikuak telepatiaz
edota pastilekin konpontzen du
guztia; eta hizkuntz eskubideak
zer diren ere ez dakite: euskaraz
egin dezakezun gauza bakarra
idaztea da eta hori traba askore-

kin.Hauek adibide batzuk besterik
ez dira eta esan bezala, lau hilabe-
te eskasean pairatutakoak. Pentsa
hogei urte baino gehiago bahituta
daramatenengan, lau urte epaike-
tarik gabe bahituta egon direnen-
gan, 3/4ak beteak dituztenengan,
gaixotasun sendaezinak dituzte-
nengan...

Honen guztiaren aurrean, zer-
bait egin beharrean gaude eta guk
gure hondar-alea emango dugu.
Kalean zaudetenok ere, bakoitzak
ahal duen heinean, zuon hondar-
alea gehitzen baduzue, honek au-
rrera eginen du. Ez naiz presoon
borrokaldiaz soilik ari, prozesu po-
litiko orokorraz ere ari naiz. Gataz-
ka politikoa konponbidean jartze-
ko aukera berriak badira, urte as-
kotako eta sufrimendu gehiegi
eskatu duen borrokaren ondorio
da. Ez utzi aukera berri hau alderdi
politiko eta interes partidisten es-
kuetan usteltzen. Herritar orok
bultzatu behar du gurdia, guztion
artean aurrera egin ahal izateko,
gatazka konponbidean jartzeko. Ez
du balio Lizarra-Garazin bezala,
guztia alderdien esku uzteak, he-
rritarrok ere lan egin behar dugu,
bakoitzak bere eremuan, bere
etxean, lantokian, ikastetxean, gaz-
tetxean, elkartean, lagunartean...
ez dago presarik, ez dugu itsutu
behar. Ez dugu esperantza faltsu-
rik sortu edo sortarazi behar. Ga-
tazka konponbidean jartzeko as-
paldiko aukera onenaren aurrean
gaude eta ezin dugu alferrik gal-
tzen utzi. Ezin dugu gatazka beste

�izena eta herria adierazi; HITZAk gutunak mozteko eskubidea du

25, 50, 100 urtez luza dadin utzi. In-
teres partidistak alde batera utzi
eta ausardiaz lanari ekin behar
diogu. Guztiok batera, guztion ar-
tean.

Ursula Azpirozek berriki HITZA

egunkarian zioen bezala, ‘jendeak
bat egin behar du, bi zakur handi
dauzkagu ondoan eta ezin dugu
bakoitzak bere aldetik tira...’ Au-
sardiaz jokatzeko ordua iritsi da.
Ikurrina kendu nahi digutela? He-
rria bildu eta guztion artean aurre
egin. Euskararen kontrako legeak
onartzen dituztela? Euskaltzaleok
elkartu eta aurre egin. Gure histo-
ria lapurtu nahi digutela? Ez ahaz-
tu eta egia berreskuratu... Hori bai,
beldurra ere zilegi da eta pertsona
orok du horrelako uneetan planto
egiteko eskubidea, baina tranpa
egin gabe! Ondorio pertsonalen
beldur, ikurrina defendatzeko gai
ez den herri ordezkariak —
gehiengoaren bizkar eta lege es-
painiarrei esker izan arren— utz
diezaiola lekua prest dagoenari
eta kitto! Ez da deus gertatzen. La-
nerako mila esparru bada! Baina
tranparik ez, mesedez.

Beno, besarkada bat denei eta
ea berandu gabe elkar ikusten du-
gun!

Ursulari esker jakin dut gure
futbol taldeak Aurrera Euskaldu-
nak izena zuela frankistek abizena
lapurtu ziguten arte. Bada hori, au-
rrera euskaldunak eta ez utzi iku-
rrina ere lapur diezaguten!

IGOR ASTIBIA 

(NAVALCARNERON PRESO)�LEITZA

LARRIALDIAK

�112
Alegialdea. Osasun z.: 653212
Anoeta-Alkiza-Hernialde.
Medikua: 65 23 39
Asteasu. Medikua: 69 24 23
Baliarrain. Medikua: 88 90 03 
Berastegi-Elduain. Medikua:
68 33 61
Bidegoian. Medikua: 68 11 34
Ibarraldea. Osasun etx: 672411
Ikaztegieta. Medikua: 65 33 29
Irura. Osasun zentroa: 69 07 20
Leitza. Osasun z.: 948 510800
Lizartza. Medikua: 68 20 77
Orendain. Medikua: 65 55 95
Orexa. Medikua: 68 22 28
Tolosa. 
�Anbulatorioa, larriald:461111
�San Esteban: 00 68 00
�Gernikako arbola: 00 69 00
�Amarozko dispen.: 67 26 37
�Asunzion klinika 67 57 99 -
67 53 90 (larrialdiak)
�Udaltzaingoa: 67 58 58
�Tolargi: 65 00 16
�Iurramendi egoitza: 67 03 25
�DYA: 67 25 36
�Gurutze Gorria: 67 48 88
�Ertzaintza: 53 88 20
�Tolosa gasa: 67 53 20
Villabona. Anbulat.: 00 69 70
Zizurkil. Aiztondo zerb: 693930

GARRAIOAK
�Renfe Tolosa: 65 28 89
�Donostiako autobusa: 36 17 40
�Tolosaldea bus: 65 06 21
�Leitzaran autob.: 948 221015
�Taxia: 67 04 20
�Taxia (Leitza): 608 873016

KOMUNIKABIDEAK
�Galtzaundi: 65 50 04
�Aiurri aldizkaria: 30 07 32 
�Ttipi ttapa ald.: 948 631888
�Txolarre Irratia: 69 80 38
�Karrape Irratia: 948 610914

EUSKALTEGIAK
�Aitzol (Tolosa): 65 10 06 
�Arramele-AEK: 67 12 14
�Ika (Leitza): 948 610 776

GUARDIAKO FARMAZIAK
Gaur. Olarreaga, J.: M. J. Iraola,
10, (Tolosa). 943 672 438.
Larraia, M. I.: Elbarren,95,
(Leitza). 112 

TOLOSALDEKO HITZA
Publizitatea. 661 67 88 18.
tolosaldean_publi@tolosaldeko
hitza.info
Tolosa. 687 41 00 82 - 
687 41 00 33.
tolosa@tolosaldekohitza.info
Villabona-Aizt. 687 41 00 22.
villabona-aiztondo@tolosaldeko
hitza.info
Anoetaldea. 687 41 00 22
anoetaldea@tolosaldekohitza.info
Ibarraldea. 687 41 00 32.
ibarraldea@tolosaldekohitza.info
Alegialdea. 687 41 00 34.
alegialdea@tolosaldekohitza.info
Leitzaldea. 687 41 01 18. 
leitzaldea@tolosaldekohitza.info

eman. Ordurako, ikasle, irakas-
le eta langile guztiak, baita gu-
raso mordoska ere, Korrikaren
lemaren atzetik ziren: kozko-
rrenak, arin; ttikienak eskutik;
laisterka egin behar eta seme-
alabei argazkia ere atera nahi...
Modu guztietako irudiak ikus
zitezkeen.

Horrela bada, aurreko egu-
netan prestatu eta Euskara Na-
farroa osoan, Euskal Herrian
euskaraz zioten peto kolore-
tsuak soinean, hasierakoan
Korrika eta bukaerakoan Eus-
karaz ikasteko eskubidea, Na-
farroa osoan zioen pankartak
eskuetan, kantari ibili ziren
guztiak, Korrika Ttikiaren au-
rrean zihoan megafoniatik, 14.
Korrika honen kantua airera-
tzen zen bitartean.

Festa ez zen horretan buka-
tu, ordea. Eskola atarian, han-
txe zuten zain arratsaldekoa:
ikasle guztiei otarteko bana eta
freskagarriak banatu zizkieten
Denok Bat guraso elkarteko ki-
deek. Eguzkitan txoko bat bila-
tu, patxadan jarri eta gustura
asko jarraitu zuten festarekin,
guztiek ere.



ANIMO IGOR!
Zuen borroka, gure borroka.
Aurrera euskaldunak, aurrera
bolie! Muxu asko zuentzat.

Askatasuna.

AUPA AITOR ETA KOLDO!
Zuen borrokak fruituak emango ditu.

Ezker abertzalea.

AITOR
Eutsi gogor, barruan,

kanpoan zu beti gogor.
Besarkada handi bat. Zure

madrina.

AUPA, BERTSOLARI!
Etorri honuntza eta izan hadi

gure lehendakari. Animo!
Julen, Jone eta Eñaut.

ZZOORRIIOONN  AAGGUURRRRAAKK�

ARGITARATZAILEA: Tolosa Herria Hedabideak S.L.
LEGE GORDAILUA: SS-0398-03
ZUZENDARIA: Joxemi Saizar
EGOITZA: Araba etorbidea 5, atzea, Tolosa, 20400
TELEFONOA: 943 65 56 95 FAXA: 943 65 00 18
POSTA ELEK.: tolosaldean@tolosaldekohitza.info 
WEBGUNEA: www.tolosaldekohitza.info
TIRADA: 7.500 ale

‘HITZA’ LAGUNTZEN
DUTEN ERAKUNDEAK

udalak: Abaltzisketa, Aduna, Albiztur, Alegia, Alkiza, Altzo, Amezketa,
Anoeta, Areso, Baliarrain, Belauntza, Berastegi, Berrobi, Elduain, Hernialde,
Ibarra, Ikaztegieta, Irura, Larraul, Leaburu, Lizartza, Orendain, Orexa,
Tolosa, Villabona, Zizurkil besterik: Leitzaldeko Euskara Batzordea

Gipuzkoako 
Foru 
Aldundia

Eusko
Jaurlaritza.
Kultura Saila

eta Tolosaldeko 
77 gizarte eragile:
(HITZAren enpresan parte hartzeko,
deitu 943 65 56 95ra) a

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 0099 hotzena 0055 ELURRA 
ARALARREN

Pagomari: bai
Igaratza: bai

HITZA-KO BEZEROEN 
ARRETA ZENBAKIA
(zalantzak, harpide egiteko...)

994433
3300  4433  4466

Guardetxe: bai
Albi: bai 

AAGGEENNDDAA�

DEIALDIAK

Baliarrain. Emakumearen
Egunaren aldeko afaria Zartagi
jatetxean 21:00etan. 
Irura. Familia ugarientzako IBI
kuotako laguntzak eskatzeko
epea zabalik dago udaletxean,
astelehenetik ostiralera,
09:00etatik 14:00etara.
Martxoaren 18a bitarte.
Tolosa. Gazte Topagunea
izango da bihar eta etzi
16:30etik 20:30era Kultur
Etxean. Etzi zinema emanaldia
ikusteko aukera izango dute
gaztetxoek lokalean bertan.
Tolosa. Soldadura ikastaroak
Peñascal Fundazioan, Eusko
Jaurlaritzako Hobetuz
programak %100 lagunduta:
soldadura MAG/MIG (apirila-
maiatza) eta soldadura MIG-YIG
(ekaina-uztaila). Informazioa eta
izen-ematea: 943 67 61 61.
Tolosa. Linguanet lan munduko
euskara planen inguruko
oinarrizko 50 orduko ikastaroa.
35 ordu Internet bidezko
ikasgaietan egingo dira eta
gainontzeko 15ak aurrez
aurreko tailer praktikoen bidez.
Berria-ko harpidedunek %10eko
beherapena matrikulazioan.

ERAKUSKETAK

Tolosa. Alpino Uzturre mendi
elkarteak antolatutako mendi
argazki lehiaketako lanen
erakusketa zabalduko dute 
gaur Kultur Etxean.
Tolosa. Ana Jesus Ansorenaren
keramikak jarrita daude Saikin
tabernan hilaren bukaera arte.
Tolosa. Matxin Labaien pintore
tolosarrak bere lanak jarri ditu
ikusgai Lanbroa tabernan.
Hilaren amaiera arte.
Tolosa. Mikel Azpillaga
pintoreak 2003an eta 2004an
egindako pintura lanak
erakutsiko ditu Aranburu
Jauregian apirilaren 23a arte. 
Tolosa. Aitor Ruiz de Eginoren
eskultura erakusketa zabalduko
dute gaur Aranburu Jauregian. 

�Danena KE-Mariño B
(Lurraldekako 2. maila, igoera
fasea. 10:30, Elbarrena).
�Billabona KE-Illintxa
(Kadeteen 1. maila. 11:00,
Arratzain).
�Mutriku-Tolosa CF 
(Nesken Liga. Igoera faseko 2.
multzoa. 16:30, San Miguel).

Zesta-punta.
�Donostia Jai Alai 3-Beotibar 2
(Seniorrak. 12:00, Balda).

KORRIKA 2005

Tolosa. Korrika Laguntzaile
egiteko txartelak salgai daude
Raku, Elurra eta Laier
tabernetan eta Kopi-bat dendan
12 eurotan. Pin bat eta txartela
jasoko dute txartela erosten
dutenek. Euskal Herriko 300
denda baino gehiagotan
beherapenak izango dituzte.

MUSIKA

Tolosa. PiLT (Mungia) eta
Izaera (Irun-Hondarribia)
musika taldeen emanaldia,
Bonberenean, 22:30ean.
Tolosa. Benito Lertxundi
abeslari oriotarrak kontzertua
eskainiko du Leidor zinema
antzokian, 22:30ean. 

ZINEMA

Ikaztegieta. Emakumearen
eguna dela eta, 8 mujeres filma
eskainiko dute herrian.
Ondoren solasaldia izango da,
Harremanetarako
dependentzia, menpekotasun
mota 1 izenburupean. Izar
psikologia zentruko bi
psikologok gidatuko dute.
20:00etan, Liburutegian.
Tolosa. Largo domingo de
noviazgo. Igandean, hilak 13,
17:00etan, 19:30ean eta
22:30ean, Leidor zinema
antzokian. Astelehenean,
19:30ean eta 22:30ean eta
asteartean, Ikuslearen Eguna,
19:30ean eta 22:30ean.

Villabona. Gorka Eguren
billabonatarrak Pirinioetara
egindako bidaietan ateratako
argazkiak daude Maxola
tabernan hilaren erdialdea arte.

MENDI IRTEERAK

Tolosa. Baigorri-Donibanera
(Behe Nafarroa) mendi irteera
antolatu du Alpino Uzturre
elkarteak iganderako. Irteera
Gorosabeletik 07:00etan izango
da. Bost orduko ibilaldia da.
Oilarandoi (933m) eta Munhoa
(1.021m) mendiak igoko
dituzte. Izen-ematea, elkartean
(Gudari 5, behea). 
Tolosa. Oargi mendi elkarteak
mendi martxa antolatu du Boi
haranera (Pirinioak, Lleida)
hilaren 24tik 28ra, Aste
Santuko oporretan. Izen-ematea
lehenbailehen egin behar da
637 83 03 80 telefonoan.

KIROLAK 

GAUR

Areto futbola
�Trans. Lacunza-Portutxo
(Autonomikoa. 20:30,
Olaederra).

Zesta-punta
�Beotibar-Zumaia 1
(Infantilak, 19:00, Beotibar).
�Zumaia 2-Beotibar 1
(Seniorrak, 20:45, Balda).

BIHAR

Areto futbola
�F.S.F. Mostoles-Hegoalde
(Emakumezkoen Ohorezko
Maila. 18:15, Mostoles).
�Lauburu KE Ibarra-Ultzama
(1. Maila A. 18:30, Belabieta).

Esku pilota
�Ataun-San Esteban 
(Infantilak. Eskuz binaka.
16:00, Lazkao).
�Aurrera Saiz 2-Goierri 
(Infantilak. Eskuz binaka.
16:00, Lazkao).

�Tolosa CF-Sporting Herrera
(Jubenilen Euskal Liga. 
16:30, Berazubi).
�Sporting Herrera-Tolosa CF
(Kadeteen Euskal Liga. 
11:30, Herrera).
�Mariño B-Tolosa CF
(Jubenilen 2. maila, igoera
fasea. 15:30, Artia, Irun).
�Danena KE-Vasconia B
(Jubenilen 2. maila Kopa. 
16:00, Elbarrena).
�Tolosa B-Aitzgorri (Kadeteen
2. maila, igoera fasea. 10:00,
Elorri).
�Amara Berri B-Amaroz KE
(Kadeteen 2. maila Kopa.
10:30, Martutene).

ETZI

Areto futbola
�ABX Logistics-Tinta Billabona
(Nesken Liga. 12:00, Aldiri).

Futbola.
�Behobia-Intxurre (Jubenilen
1. Maila. 10:00, Gal, Irun).

Benito Lertxundi kantuan
TOLOSA�Benito Lertxundik kontzertu berezia eskainiko
du gaur gauean, 22:30etik aurrera, Leidor antzokian. Disko
berria grabatzeko baliatuko du abeslari oriotarrak saioa,
eta udazkenean emango dute argitara lan berria Zuzenean
izenburupean. Lertxundik kaleratzen duen lehendabiziko
zuzeneko diskoa izango da, eta Nere ekialdean, bere azken
diskoko eta betiko kantuekin osatuko du bilduma. HITZA

�Behar Zana-Aurrera Saiaz 1
(Infantilak. Eskuz binaka.
16:00, Ikaztegieta).
�Illunpe 2-Elordi 
(Infantilak. Eskuz binaka.
16:00, Ikaztegieta).
�Behar Zana-Oiarpe
(Seniorrak. Eskuz binaka.
16:45, Gaska).
�Behar Zana-Oiangu 2
(Seniorrak. Larruzko paleta.
17:30, Amasa).

Futbola
�Orioko-Tolosa CF (Gorengoen
Maila. 17:30, Zubieta).
�Behobia-Tolosa B
(Lurraldekako 1. Maila. 
17:30, Gal, Irun).
�Amaroz-La Salle Hnos. Zubia
(Lurraldekako 2. Maila. 16:00,
Elorri, Alegia).
�Duboa Eguzki-Intxurre
(Lurraldekako 2. Maila. 19:30,
Gal, Irun).
�Internacional-Billabona KE
(Jubenilen 1. Maila. 19:00,
Matigoxotegi).


